
Oʻzbekistonda boshlangʻich taʼlim jarayoni, uning nazariyasi, didaktikasi 
va metodologik asoslari muntazam ravishda yangilanib bormoqda[1]. Bu 
hol boshlangʻich taʼlim diagnostikasi muammosini hal etib olishni taqozo 
etadi. Shu maʼnoda bu oʻrinda eʼtiboringizni boshlangʻich taʼlim nazariyasi 
diagnostikasining eng muhim jihatlari tahliliga tortamiz.

1. Boshlangʻich taʼlim diagnostikasi mazmuni. Boshlangʻich taʼlim 
manbalari, uning muammolari boʻyicha yaratilgan ilmiy-tadqiqotlar va 
taʼlimning mazkur bosqichi amaliy tajribalarini oʻrganish shuni koʻrsatadiki, 
boshlangʻich taʼlim diagnostikasi masalasi eng muhim yoʻnalishlardan biridir. 
Shu maʼnoda boshlangʻich taʼlim diagnostikasi mazmunida quyidagi omillar 
muhim oʻrin tutadi:

a) boshlangʻich taʼlimni majmui (kompleks) oʻrganish;
b) boshlangʻich taʼlimning yutuqlarini baholash;
v) boshlangʻich taʼlimni rivojlantirishning yoʻnalishlarini belgilash.
Aynan oʻrganish, baholash va belgilash natijasida diagnostik jarayon amalga 

oshiriladi. Shu jihatdan diagnostika atamasini tash hislash, yaʼni yutuqlarini 
baholab va muammolarni hal etish choralarini belgilash maʼnosida tushunish 
maqsadga muvofiq boʻladi. Diagnostika va tash hislash atamalarini muqobil 
qoʻllash bugungi kunda pedagogik atamashunosligimizda mavjud. Shu 
maʼnoda boshlangʻich taʼlimni majmui oʻrganish uni tashkil etish, boshqarish, 
takomillashtirish va istiqbolini belgilash maqsadida amalga oshiriladi; aynan 

mana shu maʼlumotlar asosida boshlangʻich taʼlim yutuqlari baholanadi. 
Baholash jarayoni “qoniqarli”, “yaxshi” va “ijobiy” mezonlar asosida 
amalga oshiriladi, bu mezonlarga binoan boshlangʻich taʼlimni rivojlantirish 
yoʻnalishlari belgilanadi[2]. Mazkur yondashuvlarni eslab qolish va oliy 
pedagogik taʼlim jarayonida ularni oʻzlashtirish boʻlajak boshlangʻich sinf 
oʻqituvchisi uchun kasbiy kompetensiya tarkibiga kiradi. Unutmaslik lozimki, 
diagnostika – bu oʻrganish, baholash va belgilash majmuidir. Shu sababli 
keyingi paytlarda taʼlim tizimining barcha turlari va bosqichlari qatorida 
boshlangʻich taʼlimni diagnostika qilish ham dolzarb masalaga aylandi. Chunki 
aynan diagnostika jarayoni boshlangʻich taʼlimning pedagogik jarayon, taʼlim 
va tarbiyadagi ilmiy, nazariy hamda metodik qiyofasini belgilaydi. 

2. Boshlangʻich taʼlim diagnostikasining nazariy xususiyatlari. 
Boshlangʻich taʼlim diagnostikasini amalga oshirishda uning nazariy 
oʻziga xosligiga eʼtibor berish lozim. Shu maʼnoda boshlangʻich taʼlim 
diagnostikasining nazariy xususiyatlarida quyidagilar muhim oʻrin tutadi:

a) boshlangʻich taʼlimni tashkil etish va boshqarish jarayoni;
b) boshlangʻich taʼlimning asosiy vazifalari;
v) boshlangʻich taʼlimning oʻquv-metodik taʼminoti.
Boshlangʻich taʼlimni tashkil etish va boshqarish jarayoni maxsus 

yondashuvlar, savolnomalar va muayyan meʼyoriy hujjatlar ijrosi boʻyicha 
oʻrganiladi. Boshlangʻich taʼlimni tashkil etishda shaxs tarbiyasidagi ahamiyati 
hisobga olinadi, uni boshqarishda esa boshlangʻich taʼlimning samaradorlik 
yoʻllariga eʼtibor qaratiladi. Bugungi kunga qadar boshlangʻich taʼlimni tashkil 
etish va boshqarish jarayoni “Pedagogik menejment” fani tomonidan oʻrganilib 
kelinmoqda. Keyingi yillarda individual yondashuvlar va tamoyillarga 
asoslangan “Boshlangʻich taʼlim menejmenti” fanining tarkib topa boshlaganini 
eslatib oʻtish joiz. Mazkur yuzaga kelayotgan fanning eng muhim vazifalaridan 
biri boshlangʻich taʼlimni tashkil etish va boshqarish asoslari, omillari hamda 
samaralarini oʻrganish natijasida baholashdan iborat boʻlishi kutilmoqda. Shu 
sababli oliy pedagogik taʼlim jarayonida “Boshlangʻich taʼlim menejmenti” 
maxsus kursini tashkil etish dolzarb boʻlib turibdi.

Boshlangʻich taʼlim diagnostikasi nazariyasida mazkur taʼlim bosqichining 
asosiy vazifalarini oʻrganish hamda baholash ham muhim oʻrin tutadi. Chunki 
jamiyatimizning innovatsion rivojlanish sharoitida boshlangʻich taʼlimning 
asosiy vazifalari yangilanib bormoqda. Misol uchun, avval boshlangʻich 
taʼlim oʻquvchilarning savodxonlik koʻnikmasini shakllantirish va ularni 
bilim olamiga olib kirish asosiy vazifasini bajargan boʻlsa, bugungi kunda 
bunday vazifaning tarkiblaridan biri sifatida oʻquvchilarni taʼlimning keyingi 

bosqichlariga talab darajasida tayyorlash ham yuzaga keldi. Shu maʼnoda 
boshlangʻich taʼlimning asosiy vazifalarini oʻrganish va baholashda real 
sharoitlar hamda ehtiyojlardan kelib chiqiladi. Buning natijasida boshlangʻich 
taʼlimning vazifalari samaradorligi diagnostika qilinadi. 

Boshlangʻich taʼlim diagnostikasining nazariy masalalarida mazkur taʼlim 
bosqichining oʻquv-metodik taʼminotini oʻrganish va baholash amaliy jihatdan 
zaruriyat hisoblanadi. Chunki aynan oʻquv-metodik taʼminot boshlangʻich 
taʼlim nazariyasini amaliyot bilan bogʻlovchi omildir. Eʼtibor berilsa, bugungi 
kunda boshlangʻich taʼlim oʻquv rejalari, dasturlari va oʻquv Foydalanilgan 
abyotlari muntazam yangilanish jarayonini boshdan kechirmoqda. Biroq bu 
oʻrinda yangilanishning asosli ekanligi diagnostika qilinadi. Chunki oʻquv 
rejalari, dasturlari va Foydalanilgan abyotlarini muntazam yangilash yoki 
ularni oʻzgartirish beqarorlikka olib keladi. Shu sababli mazkur jarayonda 
oʻrganish va baholashning ahamiyati boshlangʻich taʼlimning oʻquv-metodik 
taʼminotidagi yutuqlar hamda muammolarni diagnostika qilish bilan amalga 
oshiriladi. 

Kezi kelganda taʼkidlash lozimki, boshlangʻich taʼlim diagnostikasining 
nazariy xususiyatlari ilmiylik, muqobillik va asoslilik tamoyillariga tayanadi. 
Bu jarayonda aynan ana shu tamoyillar asosida diagnostikani amalga oshirish 
metodologik jihatdan toʻgʻri hisoblanadi. 

3. Boshlangʻich taʼlim diagnostikasi manbalari. Boshlangʻich taʼlim 
diagnostikasinining nazariy xususiyatlarida mazkur taʼlim bosqichining 
manbalarini oʻrganish va baholash eng muhim yondashuvlardan biridir. 
Bugungi kunga qadar mamlakatimiz boshlangʻich taʼlimida milliy pedagogik 
manbalar va tajribalar asosiy manba sifatida qabul qilib kelingan. Ayni paytda, 
jamiyatimizning keyingi besh yil ichidagi rivojlanish jarayonida boshlangʻich 
taʼlim manbalariga ham yangiliklarning kiritilishi yuzaga keldi. Shu jihatdan 
boshlangʻich taʼlim manbalarini oʻrganish va baholash asosida diagnostika 
qilishda quyidagi eng muhim manbalarga eʼtibor qaratilishini taʼkidlab oʻtish 
lozim:

a) boshlangʻich taʼlimning qonunchilik asoslari;
b) boshlangʻich taʼlimning pedagogik manbalari;
v) boshlangʻich taʼlim boʻyicha amalga oshirilgan ilmiy-tadqiqotlar.
Boshlangʻich taʼlimning qonunchilik asoslari mamlakatimizning va xalqaro 

taʼlim tashkilotlarining hujjatlari qiyosiy ravishda oʻrganish bilan u diagnostika 
qilinadi. Bu borada mamlakatimiz boshlangʻich taʼlimi boʻyicha qonunchilik 
hujjatlarining individualligi va ularning xalqaro taʼlim hujjatlariga mosligi 
baholanadi. Chunki butun dunyoda Birlashgan Millatlar Tashkiloti hamda uning 

YUNESKO tashkiloti tomonidan mamlakatlarning milliy qonunchilik hujjatlari 
xalqaro taʼlim hujjatlariga moslashtirilishi ishlari amalga oshirilmoqda. Bu hol 
har bir mamlakatning boshlangʻich taʼlim boʻyicha qonunchilik hujjatlarini 
takomillashtirilishiga xizmat qiladi. Demak, mamlakatning boshlangʻich taʼlim 
boʻyicha qonunchilik hujjatlarini qiyosiy oʻrganish tamoyili asosida diagnostika 
qilinadi.

Boshlangʻich taʼlimning pedagogik manbalari mamlakatimizda milliy va 
xalqaro xususiyatlarga ega asarlar, tajribalar hamda yondashuvlar majmuidan 
iborat. Shu sababli mazkur masalani oʻrganish va baholashda boshlangʻich 
taʼlimning milliy manbalarga tayangan holda xalqaro taʼlim hujjatlariga 
asoslanishi nuqtayi nazaridan yondashiladi. Chunki mamlakatimiz boshlangʻich 
taʼlimning milliy manbalari boʻyicha juda keng va koʻp asarlarga ega boʻlib, 
ular individual xarakterda ekanligi bilan diqqatni tortadi. Shu sababli bu milliy 
manbalardagi boshlangʻich taʼlim asoslari xalqaro taʼlim hujjatlari qoidalariga 
muvofiq tarzda oʻrganilib, diagnostika qilinadi. 

Mamlakatimizda boshlangʻich taʼlim manbalaridan eng muhim qismini 
ilmiy tadqiqotlar majmui tashkil etadi. Bunday ilmiy tadqiqotlar koʻp hollarda 
ikki yoʻnalishda amalga oshirilgan boʻladi: birinchisi, bevosita boshlangʻich 
taʼlim muammolari tadqiq etilgan ilmiy-tadqiqotlar; ikkinchisi, pedagogik 
ilmiy-tadqiqotlarda kezi bilan boshlangʻich taʼlim muammolari tahlil qilib 
oʻtilgan ilmiy-tadqiqotlar. Shu jihatdan boshlangʻich taʼlim manbalarini 
oʻrganish va baholashda bevosita mazkur taʼlim muammolari tadqiq etilgan 
ilmiy-tadqiqotlarning koʻlami, nazariy xulosalari hamda metodologik 
tavsiyalariga ustuvor darajada tayaniladi. Bunday tamoyil asosida boshlangʻich 
taʼlimning ilmiy tadqiqotchilik manbalarini oʻrganish va baholash amalga 
oshiriladi. Pedagogik ilmiy-tadqiqotlar mazmunida boshlangʻich taʼlimga oid 
bilvosita amalga oshirilgan tahlillar mazkur taʼlim bosqichining metodologik 
muammolariga qaratilgan boʻladi. 

Eʼtibor berilsa, boshlangʻich taʼlim diagnostikasining nazariy xususiyatlari 
uning mazmuni, nazariy omillari va manbalaridan iborat. Mazkur yoʻnalishlar 
asosida boshlangʻich taʼlimni oʻrganish, baholash hamda diagnostika 
qilish ishlari amalga oshiriladi. Bu oʻrinda eʼtiboringiz boshlangʻich taʼlim 
diagnostikasining eng asosiy nazariy xususiyatlari tahliliga qaratildi. 

Oliy pedagogik taʼlim jarayonida boʻlajak boshlangʻich sinf oʻqituvchilari 
mutaxassislik (majburiy) va tanlov oʻquv fanlari vositasida boshlangʻich 
taʼlim diagnostikasining nazariy xususiyatlari boʻyicha bilim, koʻnikma va 
malakalarini oʻzlashtiradi. Misol uchun, bu boradagi tahlillar “Boshlangʻich 
taʼlim pedagogikasi, innovatsiya va integratsiyasi” oʻquv fani materiallarida 

muayyan darajada amalga oshirilgan. Ayni paytda, kelgusida “Boshlangʻich 
taʼlim diagnostikasi” maxsus kursini tashkil etish va uning vositasida 
boshlangʻich taʼlim samaradorligini baholash maqsadga muvofiq boʻladi. 
Bunda boʻlajak boshlangʻich sinf oʻqituvchilarining qoʻyilayotgan muammo 
boʻyicha kasbiy bilim, koʻnikma va malakalarga ega boʻlishi asosiy masala 
hisoblanadi. 

Boshlangʻich taʼlim diagnostikasi nazariyasida mazkur jarayonni tashkil 
etish, uni amalga oshirish uchun tayaniladigan asoslar va baholash mezonlari 
muhim oʻrin tutadi. Boʻlajak boshlangʻich sinf oʻqituvchilari mazkur masalalar 
boʻyicha kasbiy kompetensiyalarga ega boʻlishi maqsadga muvofiq boʻladi. 

Mamlakatimizda boshlangʻich taʼlim jarayonini zamonaviy asoslarda 
rivojlantirish va uning samaradorligini oshirish hamda oʻquvchilarning 
oʻzlashtirganlik darajasini yuksaltirish muhim vazifalardan hisoblanadi. Bu 
masala boshlangʻich taʼlim didaktikasi diagnostikasi asoslarini ishlab chiqishni 
taqozo etadi. 

“Didaktika” – lotincha soʻz boʻlib, oʻqitish, taʼlim berish va tushuntirish 
maʼnolarini anglatadi[3]. Koʻp hollarda didaktika atamasi taʼlim nazariyasi 
sifatida qabul qilinadi. Shu jihatdan boshlangʻich taʼlim didaktikasi 
diagnostikasi deganda mazkur taʼlim bosqichida oʻqitishning asoslari va uning 
samaradorligini oʻrganish hamda baholash tushuniladi. Bunday yondashuv 
boshlangʻich taʼlim didaktikasida maqsadli diagnostikani amalga oshirish 
imkonini beradi. Boshlangʻich taʼlim didaktikasi diagnostikasida quyidagilarni 
oʻrganish va baholash muhim ahamiyatga ega:

4. Boshlangʻich taʼlim diagnostikasining oʻqitish mohiyati. Boshlangʻich 
taʼlim jarayonida diagnostik yondashuv asosan oʻqitishga tayanadi. Keyingi 
paytlarda milliy va jahon pedagogikasida oʻqitishning maʼno va mazmuni 
oʻzgarayotganligini eslatib oʻtish joiz[4]. Unga koʻra, oʻquv materiallarini 
ixchamlashtirish va imkon qadar yangi maʼlumotlarni taqdim etish jarayoni 
kechmoqda. 

Boshlangʻich taʼlim diagnostikasida oʻqitishning quyidagi xususiyatlariga 
eʼtibor qaratiladi:

1) oʻquvchilarning bilim va koʻnikmalarini tezkor ravishda shakllantirish;
2) maktabgacha va umumiy oʻrta taʼlim boʻgʻinini oʻzaro aloqadorlikda 

bogʻlash;
3) boshlangʻich taʼlim oʻqituvchilarining professional tayyorgarligini 

muntazam kengaytirib borish.
Aynan mana shunday mezonlarga asosan boshlangʻich taʼlimda oʻqitish 

amalga oshiriladi. Jumladan, oʻquvchilarning bilim va koʻnikmalarini tezkor 

ravishda shakllantirish oʻquv fanlarining hamda toʻgaraklarning sifati bilan 
belgilanadi. Shu sababli bu borada diagnostika aynan oʻqitish sifatiga baho 
berishidan amalga oshiriladi. Shuningdek, boshlangʻich taʼlim maktabgacha 
taʼlimni davom ettirishi va keyingi taʼlim bosqichiga oʻquvchilarni tayyorlashi 
kerak. Mazkur vazifa juda murakkab boʻlib, u psixologik, pedagogik va fiziologik 
jihatdan chuqurlashtirilgan tadbirlarni amalga oshirishni taqozo etadi. Bunda 
diagnostika qilishda oʻquvchilarning jismoniy, aqliy va ruhiy rivojlanganlik 
darajasiga ahamiyat beriladi. Ayni paytda, boshlangʻich taʼlimning mohiyati 
oʻqituvchilarning professionallik darajasi bilan belgilanadi. Bunda asosiy eʼtibor 
har bir oʻqituvchining individual metodga ega boʻlishiga qaratiladi. Shu sababli 
diagnostika jarayonida oʻqituvchilarning malaka darajasi alohida baholanadi. 
Kezi kelganda taʼkidlash lozimki, oʻqituvchilarning malaka darajasi har besh 
yilda diagnostika qilinadi, baholanadi va ularning toifa darajasi oʻzgartiriladi. Bu 
maktab taʼlimiga tegishli. Oʻrta maxsus va oliy taʼlimda oʻqituvchilar faoliyati 
ularning ilmiy va oʻquv samaradorligiga binoan diagnostika qilinadi. Lekin 
hozirgi tajribaga koʻra mazkur toifa oʻqituvchilarning faoliyati baholanmaydi. 
Chunki diagnostikaning oʻzi ushbu toifa oʻqituvchilarning bilim, malaka va 
kasbiy darajalari toʻgʻrisida toʻliq maʼlumot beradi. Oliy pedagogik taʼlim 
jarayonida boʻlajak oʻqituvchilar oʻz faoliyati boʻyicha diagnostika va baholash 
jarayoni toʻgʻrisida koʻnikmani egallashlari taqozo etiladi. 

5. Boshlangʻich taʼlim oʻqitish samaradorligini diagnostika qilish. 
Boshlangʻich taʼlimda oʻqitish samaradorligi keyingi paytlarda taʼlim 
tizimining asosiy muammosi hisoblanadi. Chunki boshlangʻich taʼlimning 
sifat samaradorligi butun taʼlim tizimiga baho berishda asos hisoblanadi. Shu 
jihatdan boshlangʻich taʼlimda oʻqitish samaradorligini diagnostika qilishda 
oʻquv fanlarining oʻquvchilar tomonidan oʻzlashtirishiga asosiy eʼtibor 
qaratiladi. Mamlakatimiz tajribasi shuni koʻrsatadiki, boshlangʻich taʼlimda 
oʻquvchilar koʻp hollarda aniq va tabiiy fanlarni oʻzlashtirish boʻyicha yuqori 
koʻrsatkichga ega. Bu holni fan olimpiadalari misolida ham koʻrish mumkin. 
Shu jihatdan gumanitar fanlarni oʻqitish sifati diagnostika qilinishi va muntazam 
ravishda uning natijalari asosida rivojlantirish yoʻnalishlari belgilab borilishi 
maqsadga muvofiq boʻladi. Misol uchun, bu borada ART texnologiyasidan 
foydalanish kutilgan samarani beradi. Oʻzbekiston Respublikasi “Insonga 
eʼtibor va taʼlim sifati yili” Davlat dasturida Ona tili, Adabiyot, Tasviriy 
sanʼat, Musiqa madaniyati kabi gumanitar fanlarning oʻqitilish sifatini 
takomillashtirish vazifalari belgilangan. Shu jihatdan bu boradagi diagnostika 
tadbirida quyidagilarga eʼtibor qaratiladi:

1) oʻquv fanlarining oʻquvchilar tomonidan tanlanishi;

2) oʻquv fanlari boʻyicha bir necha oʻqituvchilarning saboq berishi;
3) oʻquv fanlari boʻyicha mintaqaviy monitoringning amalga oshirilishi.
Oʻquv fanlarining oʻquvchilar tomonidan tanlanishi deganda qoʻshimcha 

mashgʻulotlarning tashkil etilishi va ularning sifat darajasini baholab borish 
nazarda tutiladi. Oʻquv fanlari boʻyicha bir nechta oʻqituvchilarning saboq 
berishi tajribali oʻqituvchilar imkoniyatlaridan keng foydalanish maqsadida 
yoʻlga qoʻyilmoqda. Oʻquv fanlari boʻyicha mintaqaviy monitoring tumanlar va 
viloyatlar kesimida amalga oshiriladi hamda ularning natijadorligi baholanadi. 
Bularning barchasi diagnostika qilishda oʻquv fani+oʻquvchi+oʻqituvchi=oʻzla
shtirish tizimiga amal qilishni taqozo etadi. 

Boshlangʻich taʼlimda oʻqitish samaradorligini diagnostika qilish davriy 
amalga oshiriladi. Bunda choraklik va bir oʻquv yili davomida amalga oshirilgan 
diagnostika natijalariga oʻquv fanlari boʻyicha qoʻshimcha mashgʻulotlar, 
amaliy toʻgaraklar va oʻqituvchilarning individual maxsus kurslarini tashkil 
etish boʻyicha tavsiyalar ishlab chiqiladi. Shu sababli Oʻzbekiston Respublikasi 
Oliy taʼlim, fan va innovatsiyalar vazirligining Taʼlim sifati departamenti har 
besh yilda oʻquv fanlarini tanlash, oʻqitish, oʻquv Foydalanilgan abyotlarini 
yangilash va oʻquvchilarning oʻzlashtirish jarayonini baholaydi hamda maxsus 
diagnostika asosida ularni takomillashtirish boʻyicha tavsiyalarni ishlab 
chiqadi. Bunda taʼlim tizimining tajribali oʻqituvchilari ishtirok etadi. Shu 
sababli boshlangʻich taʼlimda oʻqitish samaradorligini diagnostika qilish amaliy 
xarakterga ega boʻladi. Oliy pedagogik taʼlim jarayonida boʻlajak boshlangʻich 
sinf oʻqituvchilari haftalik amaliyot davrida ana shunday diagnostika tadbirlari 
bilan tanishishi maqsadga muvofiq boʻladi. 

6. Boshlangʻich taʼlimda oʻqitish jarayoni diagnostikasini rivojlantirish. 
Diagnostika – bu tekshirish emas, aksincha oʻrganish va baholashdir. Shu 
sababli boshlangʻich taʼlim oʻqitish jarayonini diagnostika qilish ishlarini 
rivojlantirib borish boshlangʻich taʼlimning sifat samaradorligiga erishish 
bilan bogʻliq masaladir. Buning uchun quyidagilarga eʼtibor berish maqsadga 
muvofiq boʻladi:

1) boshlangʻich sinf oʻqituvchilari bilan ishlash;
2) boʻlajak boshlangʻich sinf oʻqituvchilarini diagnostik faoliyatga 

tayyorlash;
3) boshlangʻich taʼlimning oʻqitish jarayonini diagnostika qilishning yangi 

texnologiyalarini ishlab chiqish.
Boshlangʻich sinf oʻqituvchilari bilan ishlash deganda ularni diagnostika 

asoslari bilan tanishtirish nazarda tutiladi. Kuzatishlar shuni koʻrsatadiki, 
maktabga tashrif buyurgan har bir mutaxassisni oʻqituvchilar tekshiruvchi 

sifatida qabul qilishadi. Shu jihatdan diagnostika ishi bilan shugʻullanuvchi 
mutaxassis oʻqituvchi bilan hamkor ravishda faoliyat yuritishi maqsadga 
muvofiq boʻladi. Shunda boshlangʻich taʼlimda oʻqitish jarayonini diagnostika 
qilish amaliy natijalarni beradi. Chunki diagnostika asoslaridan xabardor 
oʻqituvchi mazkur ishda faol ishtirok etadi. Shuningdek, oliy pedagogik taʼlim 
jarayonida boʻlajak boshlangʻich sinf oʻqituvchilari diagnostik faoliyatga 
tayyorlanishi kerak. Bunda ular diagnostika jarayonida amalga oshiriladigan 
ishlar, turli savolnomalar, testlar, hujjatlar bilan ishlash va Foydalanilgan 
abyotlardan foydalanish koʻnikmasini egallashi maqsadga muvofiq boʻladi. 
Chunki taʼkidlash lozimki, diagnostika va baholash oʻqitish sifatining eng 
muhim asosidir. Bundan tashqari boshlangʻich taʼlimda oʻqitish jarayonini 
diagnostika qilishning yangi texnologiyalarini ishlab chiqish ham dolzarb 
boʻlib turibdi. Bu borada bizningcha, xorijiy mamlakatlarning tajribalaridan 
foydalanish maqsadga muvofiq boʻladi. Misol uchun, Rossiya Federatsiyasida 
boshlangʻich taʼlimning oʻqitish jarayonini diagnostika qilish maxsus 
mutaxassislar tomonidan bir oʻquv yili davomida amalga oshiriladi va unda 
maktab jamoasi faol ishtirok etadi. Bu texnologiyada asosiy eʼtibor boshlangʻich 
taʼlim muammolarini aniqlashga qaratiladi. Buning natijasida oʻqituvchilar va 
oʻquvchilarning faolligi, tashabbuskorligi hamda oʻqitishning samaradorligiga 
erishish mumkin boʻladi. Shu maʼnoda zamonaviy texnik uskunalar va 
texnologiya loyihalardan foydalangan holda qulay, oson va tez samara beradigan 
diagnostika texnologiyalarini ishlab chiqish muhim yechimlardan biridir. 

Shunday qilib boshlangʻich taʼlim didaktikasining diagnostikasi mazkur 
taʼlim bosqichining sifat samaradorligini taʼminlovchi omillardan hisoblanadi. 
Boʻlajak boshlangʻich sinf oʻqituvchilari oliy pedagogik taʼlim jarayonida 
mazkur masalalar boʻyicha aniq koʻnikmalarga ega boʻlishi taqozo etiladi. 
Buning uchun haftalik amaliyot davrida faol boʻlish maqsadga muvofiq boʻladi. 

РEЗЮМE
Maqolada boshlangʻich taʼlim nazariyasi va didaktikasining diagnostika masalalari tahlil qilingan. 

РEЗЮМE
В стате анализированы вопросы диагностики теории и дидактики началного образования.

SUMMARY
The article analyzes the diagnostic issues of theory and didactics of primary education. 


